
№ 2. Білім беруді, денсаулық сақтауды сапамен қамсыздандыру және 

аккредиттеудің Еуразиялық орталығы (АЕО) Сыртқы сараптамалық 

комиссия мүшелеріне жүргізілген сауалнама нәтижелері 

 

2024 жылғы қаңтар – қараша аралығында АЕО-ның сыртқы сараптамалық 

комиссияларына (бұдан әрі – ССК) сауалнама жүргізілді. Бұл комиссиялар білім 

беру ұйымдары мен шетелдік мекемелерді қоса алғанда, 16 білім беру ұйымының 

білім беру бағдарламаларын бағалауға қатысты. Сауалнама 169 сарапшыға 

жіберіліп, 107 сарапшыдан (63,3%) толтырылған жауап алынды. Олардың 

қатарында шетелдік, қазақстандық, өзбекстандық сарапшылар, жұмыс беруші 

сарапшылар және білім алушылар болды. Жауап берушілердің басым бөлігін 

академиялық сарапшылар (77%) – жоғары оқу орындарының оқытушылары мен 

қызметкерлері, сондай-ақ жоғары оқу орнынан кейінгі білім беру жүргізілетін 

ғылыми орталықтардың өкілдері құрады. Сауаллнамаға жауап бергендердің 

ішінде 15 халықаралық сарапшы (шетелдік аккредиттеу агенттіктердің, 

қауымдастықтардың, білім беру ұйымдарының өкілдері), сондай-ақ 16 студент-

сарапшы (оның ішінде резиденттер, интерндер, магистранттар және жоғары курс 

бакалаврлары) болды. 

Мәлімет үшін: 2024 жылғы қаңтар – желтоқсан аралығында АЕО 

институционалдық және мамандандырылған (бағдарламалық) аккредитация 

аясында 27 білім беру ұйымына сыртқы сапар ұйымдастырды. Бұл сапарларға 

169 сарапшы қатысты, олардың ішінде 26 халықаралық сарапшы, 27 жұмыс 

беруші (тәжірибелік денсаулық сақтау, өндіріс және бизнес өкілдері), 29 білім 

алушы болды. 

Халықаралық сарапшылар Ұлыбритания, Венгрия, Болгария, Чехия, Грузия, 

Молдова, Ресей, Өзбекстан, Тәжікстан және Қырғыз Республикасы сияқты 

елдердің академиялық қауымдастықтары мен аккредиттеу агенттіктерінің 

өкілдері болды.  

Сауалнама жүргізудің мақсаты: дайындық шараларын, сыртқы бағалау 

процесін және кейінгі іс-шараларды жетілдіру мақсатында институционалдық 

және мамандандырылған аккредиттеу аясында аккредиттеу сарапшыларының 

сыртқы сапарды ұйымдастыру және өткізу сапасын бағалау. 

Әдістер: Сауалнама https://webanketa.com/ru/ онлайн ресурсында қазақ, 

орыс және ағылшын тілдерінде жүргізілді. Сауалнама 21 жабық және ашық типті 

сұрақтан тұрады. Сауалнама нәтижелерінің статистикалық өңдеуі жоғарыда 

аталған онлайн ресурс арқылы автоматты түрде жүзеге асырылды. Сауалнамада 

https://webanketa.com/ru/

жауап нұсқалары ретінде: «толық қанағаттанамын/толық келісемін», «жартылай 

қанағаттанамын/ жартылай келісемін», «қанағаттанбаймын/ келіспеймін», 

«жауап беруге қиналамын», сондай-ақ 0-ден 5-ке дейінгі баллдық бағалау жүйесі 

(нашардан ең жақсы көрсеткішке дейін) қолданылды. Бірқатар сұрақтар 

біріктіріліп, бірыңғай диаграмма түрінде ұсынылды. 

 

Нәтижелер: 

Жауап берушілер оларды ССК құрамына шақыру процесіне қанағаттану 

деңгейі туралы сұраққа негізінен оң жауап берді. Олар шақырту туралы алдын 

ала хабардар етіліп, ресми шақырту хатын алған, аккредиттеу орталығы 

қызметкерімен хат алмасқан, сондай-ақ сыртқы сапарға дайындалу үшін қажетті 

құжаттармен қамтамасыз етілген: толық қанағаттанған – 87,5%, ішінара 

қанағаттанған – 12,5%. Сауалнамаға қатысқан сарапшылардың басым бөлігі 

(87,5%) аккредиттеу орталығы қызметкерінің білім беру ұйымының сыртқы 

бағалау мақсаттары мен міндеттері туралы ақпарат беруіне толық қанағаттанған. 

Дегенмен, сарапшылардың бір бөлігі (12,5%) АЕО қызметкерлері тарапынан 

сыртқы сапар туралы ақпараттық қамтамасыз етуге ішінара қанағаттанған. Бұл 

көбінесе аккредиттелетін білім беру ұйымы туралы ақпараттың 

жеткіліксіздігімен, сарапшылардың ЖОО (колледж) ресми веб-сайттарын 

зерттеуге уақытының тапшылығымен немесе онлайн сұрақтарға жауап алу 

кідірісімен байланысты болды Сонымен қатар, барлық (100%) сарапшылар 

сыртқы сапардың әдістемелік қамтамасыз етілуіне (аккредиттеу стандарттары, 

өзін-өзі бағалау жөніндегі нұсқаулық, сапа бағалау профилі мен критерийлері, 

сапар бағдарламасы) толық қанағаттанған (1-сурет). Сауалнамаға 

қатысушылардың барлығы сараптамалық комиссия мүшелерімен қарым-

қатынасты (жеке қарым-қатынас, коммуникабельділік, жауапкершілік, командада 

жұмыс істеу) және АЕО қызметкерлерімен байланыс орнатуды оң бағалады (1-

сурет). Сондай-ақ, аккредиттеу орталығының логистикалық ұйымдастыруына 

(жол жүру, тұру, тамақтану, трансфер) сарапшылар толығымен қанағаттанған.  

Сарапшылардың айтуынша, АЕО білім беру ұйымына бармас бұрын 

сарапшыларға Этика кодексімен және мүдделер қақтығысы мен құпиялылық 

туралы мәлімдемемен танысып, оларды қол қоюды ұсынады. Бұл ССК 

жұмысына қатысуға ықтимал кедергілерді немесе сарапшы кандидатурасын 

қабылдамауға себеп болатын жағдайларды алдын ала анықтауға мүмкіндік береді 

(1-сурет). Сарапшылардың Этика кодексімен танысуы сыртқы бағалау жүргізу 

кезінде әртүрлі жағымсыз жағдайлар мен қолайсыз оқиғалардың алдын алуға, 

команда ішінде жақсы микроклиматты сақтауға және аккредиттелетін білім беру 

ұйымы қызметкерлерімен этиканы сақтауға көмектеседі. 

Кейбір сарапшылар пікірлерінде АЕО оларды білім беру ұйымдары мен 

білім беру бағдарламаларын сыртқы бағалау жөніндегі нұсқаулықпен 

қамтамасыз ететінін жазды. Бұл нұсқаулықта сыртқы бағалауды жүргізу 

қағидаттары, оның кезеңдері, ұйымдастырушылық-әдістемелік қамтамасыз 

етілуі, ССК мүшелерінің міндеттері мен функциялары сипатталған, сондай-ақ 

қорытынды есепті дайындауға арналған жеке бөлім бар. 

Жауап берушілердің 92%-ы АЕО-да сыртқы сараптамалық комиссия 

мүшелері үшін алдын ала zoom кездесулерін өткізу дәстүрі қалыптасқанын атап 

өтті. Бұл кездесулерде ғылыми кеңесші немесе АЕО сарапшылық кеңесінің 

мүшесі сарапшыларды таныстырып, ССК төрағасын таныстырумен қатар, 

сыртқы бағалау тәсілдері мен қағидаттарын, этикалық мәселелерді 

сарапшыларға еске салады. ССК төрағасының ұйымдастыруымен кейінгі zoom 

кездесулерінде, өзін-өзі бағалау есебін зерделеу нәтижелері, зерттелетін 

құжаттар тізімі, сапар бағдарламасы, ұйымдастырушылық мәселелер, ССК 

мүшелері арасында міндеттерді бөлу талқыланады. Сонымен қатар, тек ССК 

мүшелері мен АЕО бақылаушысына арналған WhatsApp чатының 

ұйымдастырылуы оң бағаланды. Бұл чатта сапарға дайындық кезінде ақпарат 

алмасуға, логистика бойынша сұрақтар қоюға, АЕО бақылаушысы арқылы құжат 

сұратуға мүмкіндік бар. (Аккредиттелетін білім беру ұйымының құпия ақпараты 

бұл чатта таратылмайды). 

Білім беру ұйымына сапарға дайындық кезеңінде 2-3 күндік бағдарлама 

әзірленеді, онда іс-шаралардың барлығы уақыты мен бағыты көрсетіле отырып, 

егжей-тегжейлі жазылады. Бағдарлама ССК төрағасымен және сарапшылармен 

келісіліп бекітіледі. Сауалнамадағы «Сіз сыртқы бағалау бағдарламасы білім 

беру ұйымын аккредиттеу стандарттарына сәйкестігін бағалау үшін барлық 

қажетті іс-шараларды қамтиды деп келісесіз бе?» деген сұраққа 87,5%-ы толық 

қанағаттанғанын, 12,5%-ы ішінара қанағаттанғанын білдірді (2-сурет). 

Сарапшылар сапар бағдарламасына қатысты өз пікірлерін білдіріп, 

аккредиттелетін ЖОО-ның есептік құжаттарының толық ұсынылуының 

маңыздылығын атап өтті. Дегенмен, бағдарлама өте тығыз ұйымдастырылған, 

сондықтан сарапшылар оны күндердің санын көбейту арқылы біршама 

жеңілдетуді ұсынады. Осыған байланысты, сауалнамаға жауап берушілердің 

25%-ы жеке іс-шараларға бөлінген уақытқа ішінара қанағаттанса, 75%-ы 

толығымен қанағаттанғанын білдірді. Сарапшылар өз пікірлерінде, негізінен, 

уақыт аккредиттеу стандарттарын бағалау мақсаттарына сәйкес теңдей 

бөлінгенін, алайда кейбір сессиялар мен кездесулерге қатысушылар санының көп 

болуына байланысты ұзақ уақыт қажет екенін атап өтті. Сондықтан 100% 

қанағаттану мүмкін емес. 

Сарапшылардың пікірінше, профильдік пәндерді зерттеуге көбірек уақыт 

бөлінгені дұрыс болар еді. Кейбір сарапшылар жеке іс-шараларға бөлінген 

уақытты 20-50%-ға ұлғайту қажеттігін алға тартты. Алайда жауап бергендердің 

көпшілігі (89%) білім беру ұйымына сапарды ұйымдастыру логикаға сәйкес 

келеді және олардың үмітін толық ақтайтынын айтты (2-сурет). 

 

 
 

Сонымен қатар, сыртқы сараптамалық комиссияның (ССК) бағалау жүргізу 

үшін шағын топтарға бөлінуі және әр топ ішінде міндеттерді бөлуі, 

сарапшылардың пікірінше, білім беру ұйымының құрылымдық бөлімшелерін 

кеңінен қамтып, сараптамалық міндеттерді толық орындауға мүмкіндік береді. 

Жауап берушілердің көпшілігі (95,3%) комиссия мүшелері арасында 

міндеттердің бөлінуіне (анықтық, әділдік, теңдей жүктелу) толық 

қанағаттанғанын білдірді. Бұл нәтижелер ССК төрағасы туралы сауалнамаға 

қатысқан сарапшылардың көпшілігінің пікірімен сәйкес келеді. Жауаптардың 

75%-ында ССК төрағасының рөлі жоғары бағаланып, 5 баллдың 5-ін алды, ал 

25% респондент 4 балл деп бағалады, бұл да жоғары баға болып табылады. 

Бағалау критерийлері ретінде өзара әрекеттесу, басқару, коммуникация, 

мақсаттар мен міндеттерді қою, даулы мәселелерді шешу сияқты көрсеткіштер 

ескерілді. 

 

 
 

 

АЕО бақылаушысының сыртқы бағалауға қатыспайтын іс-әрекеттеріне 

қатысты сарапшылардан 10 балдық шкала бойынша ақпараттың анықтығы, 

жоғары қарым-қатынас дағдылары, этикалық нормаларға сәйкестігі, 

жауаптардың жеделдігі және мәселелерді шешу қабілеті тұрғысынан бағалау 

сұралды. Нәтижесінде 12,5% жауап беруші 7-9 балл, ал 87,5% жауап беруші 10 

балл деп бағалады (3-сурет).  

Сарапшылар бақылаушыға қойылған сұрақтардың жылдам шешілмеуіне 

байланысты белгілі бір қиындықтар сезінді. Бақылаушының негізгі міндеттері 

АЕО сыртқы сараптамалық комиссиясы туралы Ережеде егжей-тегжейлі 

баяндалған. Көптеген сарапшылар пікірлерінде олар үшін өте ыңғайлы жұмыс 

жағдайлары жасалғанын атап өтті. 

Сауалнама сарапшылардың АЕО әзірлеген аккредиттеу стандарттарын 

қолдануын бағалауды қамтыды. Бұл стандарттар өзін-өзі бағалау есептерін 

(институционалдық және бағдарламалық) зерттеу, сұрақтары бар аналитикалық 

қорытынды әзірлеу, білім беру ұйымына бару арқылы сыртқы бағалау жүргізу 

кезінде қолданылды. Респонденттердің 2/3 бөлігі (75%) аккредиттеу 

стандарттарын зерттеуде қиындық сезінбегенін айтты, алайда 25%-ы кейбір 

стандарттар мен критерийлерді түсіну қиын болғанын атап өтті. Ең жиі қиындық 

туғызған стандарттар – АЕО аккредиттеу стандарттарының 2019 жылғы 7-

стандарты «Білім беру бағдарламасын бағалау» және 2022 жылғы «Сапаны 

қамтамасыз ету» стандарты (Дүниежүзілік медициналық білім федерациясының 

2020 жылғы жаңартылған жаһандық стандарттары негізінде әзірленген), сондай-

ақ 9-стандарт «Үздіксіз жетілдіру» болды. Сондықтан респонденттердің 

жартысы (50%) білім беру ұйымын аккредиттеу стандарттарына сәйкестігін 

бағалау кезінде белгілі бір қиындықтарға тап болған. Бұл көбінесе бағалау 

кезінде мақсатты сұрақтарды тұжырымдау, білім беру ұйымының тиісті 

құжаттарын сұрату және бағалау нәтижелерін есепте көрсету сияқты 

мәселелермен байланысты болды. 

Барлық сауалнамаға қатысқан сарапшылар (100%) білім беру ұйымын 

(немесе білім беру бағдарламасын) бағалау критерийлері нақты және түсінікті 

деп есептейді. АЕО сыртқы бағалау сапасының профилі мен критерийлері 

құжатымен бірінші күні сарапшыларды қамтамасыз етеді, ал 2022 жылдан бастап 

білім беру ұйымы мен білім беру бағдарламасының аккредиттеу стандарттарына 

сәйкестігін бағалау бойынша Ұсыныстар енгізілді. Ұсыныстар білім беру 

ұйымын (институционалдық) және білім беру бағдарламасын 

(мамандандырылған) аккредиттеу стандарттарына сәйкестігін (толық сәйкестік, 

ішінара сәйкестік, сәйкессіздік) бағалау қағидалары мен тәртібін қамтиды. 

Сарапшылар өз пікірлерінде ССК барлық мүшелері сыртқы бағалауға жақсы 

дайындалғанын, өзін-өзі бағалау есебін алдын ала зерттегенін және осының 

нәтижесінде ССК жұмысының айқын әрі үйлесімді болғанын атап өтті. 

Сарапшылардың сыртқы сараптамалық комиссия жұмысына қатысуына 

қатысты жеке әсерін 10 балдық шкала бойынша бағалау нәтижесінде 

жауаптардың көпшілігінде (87,5%) 10 балл берілді, ал 12,5% қатысушы 7-9 балл 

таңдады. 

Сарапшылар өз бағаларын ССК-на алғаш рет қатысуымен, тиісті 

тәжірибенің болмауымен байланыстырды. Дегенмен, тағайындалған 

сарапшылардың кәсібилігі мен академиялық деңгейі барлық критерийлерге сай 

келді. https://www.ecaqa.org/kompetentsii-ekspertov-po-akkreditatsii  

Сыртқы бағалаудың келесі кезеңі – сарапшылардың қорытынды есепті 

дайындауы, ол аккредиттеу органына, содан кейін Аккредиттеу кеңесіне 

беріледі. АЕО білім беру ұйымдары мен білім беру бағдарламаларын 

аккредиттеу бойынша сыртқы сараптамалық комиссияның есеп беру жөніндегі 

Нұсқаулығын әзірледі. 

Сауалнамаға қатысқан респонденттердің 75%-ы сыртқы бағалау 

қорытындылары бойынша қорытынды есеп жазу туралы түсіндірмені білім беру 

ұйымына сапарға дейін алғанын, ал 25%-ы сапар кезінде алғанын айтты. 

Сонымен қатар, АЕО барлық сарапшыларға қорытынды есепті жасау жөніндегі 

Нұсқаулық пен есеп матрицасын ұсынғанын құжат түрінде растай алады 

(қорғалған электрондық пошта арқылы жіберілген хаттамалар). 

Маңызды мәселенің бірі – сарапшыға есепті дайындау үшін берілетін уақыт. 

АЕО аккредиттеу стандарттарының 8.9-тармағына сәйкес, білім беру ұйымының 

(немесе білім беру бағдарламасының) сыртқы бағалау қорытындылары бойынша 

есептің жобасын сарапшылар ССК сапары аяқталғаннан кейін 14 (он төрт) 

күнтізбелік күннен кешіктірмей аккредиттеу органына тапсыруы тиіс. Осыдан 

кейін есеп ұсыныстармен бірге аккредиттеу органынан білім беру ұйымына 

жіберіліп, ол нақты қателерді түзету үшін 7 (жеті) күнтізбелік күн ішінде 

қарастырылады. Содан кейін есеп аккредиттеу органына және ССК мүшелеріне 

қорытынды нұсқасын дайындау үшін 7 (жеті) күнтізбелік күн ішінде жіберіледі. 

Сауалнамаға қатысқан сарапшылардың көпшілігі (62,5%) қорытынды есепті 

дайындау үшін 2 апта жеткілікті деп есептейді, ал респонденттердің бір бөлігіне 

https://www.ecaqa.org/kompetentsii-ekspertov-po-akkreditatsii

(37,5%) 3 апта қажет. Сарапшылар «ізін суытпай» қорытынды жазу оңайырақ 

екенін айтады. Есепті дайындау мерзімінің ұзаруы оның сапасына кері әсер етуі 

мүмкін, өйткені кейбір ақпарат ұмытылып, білім беру бағдарламасын 

бағалаудың маңызды ерекшеліктері назардан тыс қалуы мүмкін. Бұған 

сарапшының негізгі жұмысындағы жүктемесі де ықпал етеді. Сарапшылар 

есептің негізгі бөлігі білім беру ұйымына сапар кезінде немесе сапардың соңғы 

күні аяқталған бойда дайындалғанын қалар еді. 

Аккредиттеу органы үшін басты міндет – білім берудің әртүрлі деңгейлері 

бойынша (колледждер, ЖОО-лар, бакалавриат және жоғары оқу орнынан кейінгі 

білім беру бағдарламалары, үздіксіз кәсіби даму ұйымдары) аккредиттеу 

сарапшыларының кәсіби ортасын қалыптастыру. Осы мақсатта АЕО 

сарапшыларды даярлау бағдарламасын әзірледі.  

https://www.ecaqa.org/obuchenie/programma-obucheniya-ekspertov  

Сауалнамаға қатысқан сарапшылардың 87,5%-ы аккредиттеу рәсімі, 

аккредиттеу стандарттары, бағалау критерийлері және сыртқы сараптамалық 

жұмысқа қатысу үшін қажетті басқа да дағдылар бойынша дайындықтан 

(оқудан) өткен. Сонымен қатар, сарапшылар тек АЕО-да ғана емес, басқа да 

аккредиттеу органдарында оқығандарын атап өтті. 10% бұл сұраққа жауап 

бермеген, ал 2,5% 5 жылдан астам уақыт бұрын оқығанын көрсеткен. Жауап 

берушілер пікірлерінде аккредиттелетін білім беру ұйымының қызметкерлері 

мен студенттерімен сұхбат жүргізу кезінде сұрақтарды дұрыс құрастыру 

бойынша сарапшылық дағдылардың жетіспейтінін атап өтті. Бұл аккредиттеу 

стандарттарының орындалуын растайтын дәлелдерді көбірек жинауға мүмкіндік 

берер еді. Сарапшылар қорытынды есепті дайындауда, әсіресе стандарттарға 

сәйкестік туралы тұжырымдар мен қорытынды бөлімді жазуда қиындықтар 

сезінген. 

ССК мүшелеріне жүргізілген сауалнама нәтижелері бойынша келесі 

қорытындылар жасалды: 

1) Аккредиттеуді дайындау және өткізу бойынша әдістемелік қамтамасыз ету 

мен сарапшыларды ақпараттандыру жоғары деңгейде. 

2) Мүдделер қақтығысын болдырмау саясаты сақталады, сарапшылар 

сыртқы бағалау барысында этика мен құпиялылықты сақтау туралы алдын ала 

хабардар етіледі. 

3) АЕО қызметкерлері сыртқы бағалауға дайындық кезеңдерінде 

сарапшылармен тұрақты байланыста болады. 

4) Сарапшылардың білім беру ұйымына сапарын ұйымдастыру жан-жақты 

ойластырылған. 

5) ССК төрағалары топ ішіндегі өзара әрекеттестікті қолдайды, басқару 

міндетін атқарады, комиссия мүшелеріне мақсаттар мен міндеттерді нақты және 

түсінікті түрде қояды. 

6) Сарапшылар сыртқы бағалау рәсімін сақтайды. 

7) Білім беру ұйымын (немесе білім беру бағдарламасын) бағалау 

критерийлері нақты және түсінікті. 

https://www.ecaqa.org/obuchenie/programma-obucheniya-ekspertov

8) АЕО бақылаушылары қарым-қатыснасқа ашық, этиканы сақтайды және өз 

функцияларына сәйкес әрекет етеді. 

9) Сарапшылар қорытынды есепті дайындауда қиындықтарға тап болады. 

10) Сарапшыларға қорытынды есепті дайындау үшін 2-3 апта жеткілікті. 

 

АЕО 2025 жылға арналған жетілдіру бағыттарын анықтады: 

1. ССК төрағаларына арналған оқыту семинарын ұйымдастыру және өткізу. 

2. Сарапшылар, оның ішінде студенттер мен жұмыс берушілер үшін білім 

беру бағдарламаларының жаңартылған аккредиттеу стандарттары 

бойынша оқыту семинарларын ұйымдастыру және өткізу. 

 

 

Аккредиттеу бойынша сарапшылардың сауалнама нәтижелері АЕО Сараптама 

кеңесінің отырысында қаралды, № 4 хаттама, 10.12.2024 ж. 

 


